
Har ezazu munduko atlas geografiko bat eta 

aztertu ezazu Ozeano Atlantikoaren orria. 

Ozeanoaren erdigunean, Hego polotik Ipar po-

lora luzatzen den orbain geologikoa aurkituko 

duzu. Faila erraldoi horri ozeano-gandorra 

deritzo eta plaken tektonikak sortua da. Itsas 

gainazalaren azpian, 3000 - 5000 metroko 

sakoneran dago, eta bertatik magma kanpo-

ratzen da 10 km-ko zabalera duen bailara abi-

sala sortuz. Urtero, 3 cm zabaltzen omen da 

plakak elkarrengandik bananduz. Itsas azpiko 

orbain luze hau Zirkulu Polar Artikoaren mu-

gan kanporatzen da bakarrik, Islandiako uhar-

tean hain zuzen. Ondorioz, 200 bat sumendi 

sortu dira, gainazalaren %11 izotzak estaltzen 

duen lurralde honetan. Munduan beste inon 

ez dira glaziarren eta sumendien indar kon-

trajarriak batera ageri. Naturaren bi mutur 

hauen talka, KverkÂöll mendilerroan ikus eta 

sentitu daiteke ezin hobeto. Mendi multzo hau 

Vatnajökull, Europako glaziarrik handienaren 

ipar muturrean kokaturik dago eta Islandiako 

hirugarren mendilerrorik handiena da (1944 

m). Baina, berezitasunik handiena, 400 me-

troko izotz geruzaren azpian bi galdara bolka-

niko oso bero eta erraldoiak dituela da, eta 

horregatik berebiziko paisaiak aurkitu ditugu 

izotzean bertan: laku geotermikoak, urdin ko-

loreko izotz-kobak, fumarolak etab. Gainera, 

Kverk lepo malkartsuak (1700 m) bitan zati-

tzen du mendilerroa eta, bertatik, Kverkjökull 

izotz-mihia jariatzen zaio 900 metrora da-

goen iparraldeko goi-lautada raino, non mu-

turreko morrena eta glaziar- eta ibai-hondar 

zabalak tartekatzen baitiren. 

Goizaldeko 7:00ak dira. Ez du euririk ari, 

haizerik ere ez dabil. Ze eguraldi izango dugu 

gaur? Eguraldiaren antsietateak jota, sakutik 

irten da Asier eta kanpadendatik burua ate-

ra eta pozez oihua egin du: “Eguzkia! Erabat 

oskarbi!” Kanpin-dendatik kanpora joan da 

zeruertzeraino zabaltzen ote den egiaztatze-

ra. Berehala dator bueltan. —Mila! Mila! Esna-

tu! Aparteko eguna dugu gaur. Kverkfjöllera 

joateko eguna iritsi da! Gosaldu, kanpamen-

dua jaso eta ahalik eta azkarren atera behar 

dugu!—.

Islandian gaude, abuztuaren hirugarrengo 

astean. Myvatn lakuaren ondoan akanpatu 

dugu duela bi egun. Inguruak esploratzen ibi-

li gara eguraldi oso onaren zain KverkÂöllera 

joateko. Islandiar eguraldia oso aldakorra da. 

KverkÂöll uhartearen erdigunean dago koka-

turik, Vatnajökull, Europako glaziarrik handie-

naren ipar muturrean, eta Islandiako hiruga-

rren mendilerrorik handiena da, Oraefajokull y 

Bárdarbunga ondoren. Bertako mendiak, gla-

ziarra eta izotz-kobak esploratzea da gure 

asmoa, eta eguraldi ona behar dugu horreta-

rako. Baina aurrez 189 km gidatu behar ditu-

gu. Lehendabizi 32 km asfaltozko 1 errepidean 

zehar. Errepide honek, uharte osoari buelta 

ematen dio eta asfaltaturik dagoen bakarra 

da. Gainontzekoak lurrezkoak dira eta lur 

orokotako auto bereziekin ibili behar da. Guk, 

SsangYong zahar baina handia alokatu diogu 

Reykjavikeko familia bati eta berorri esker Is-

landiako hamaika paisaia ezkutu ikusi ditugu 

gaur arte.

Barnealdeko meseta 
hau, basaltozko 
basamortu beltza da eta 
ilargiaren paisaiarekin 
antza handia du

32. kilometroan hegoalderantz biratu eta 

F88 Öskjuleið lurrezko errepidean sartu gara. 

Barnealdeko meseta hau, basaltozko basa-

mortu beltza da eta ilargiaren paisaiarekin 

antza handia du. Autoa eramatea ez da lan 

erreza, gu bezalako hasiberrientzat batez ere. 

Lurrak ekaitzak astindutako itsasoa petrifika-

tua dirudi. Orduak ematen ditugu etengabeko 

basaltozko olatuetan gora eta behera. Espero 

genuena baino gehiago, oso astiro baikoaz. 

Errekak zeharkatzea ere ez da txantxetakoa. 

Lehendabizikoan ausardiarik ez dugu izan eta 

beste auto bat etorri arte itxaron dugu. Hark 

erakutsi digu nola egin eta atzetik jarraitu dio-

gu, astiro-astiro.

Hiru ordu beranduago eta, 93 bat kilometro 

gidatu ondoren, Herðubreið (1682 m) men-

di elurtuaren ondotik pasatzean, konturatu 

gara gasolina erreserba erdiraino urritu dela. 

Oraindik bidearen erdia baino ez dugu egin; 

ez da nahikoa KverkÂöllera heltzeko; gainera, 

geratzen zaigun gasolinarekin bueltako beste 

189 km egin beharko ditugu. Ezinezkoa! Ara-

zo honetaz ez ginen aurrez jabetu! Gasolina 

erreserba gehigarria hartu beharra genuen! 

Urduritzen hasi gara. Kverkfjöllera joateko 

asmoa baztertzea baino beste aukerarik ez 

dugu. Gainera zerua iluntzen hasi eta goizal-

deko eguraldi zoragarria desagertzen hasi da. 

Mila Gallastegi Gerrika-
beitia eta Asier Aranzabal 

Maiztegi

Munduan zehar hamaika 
bidaia egin dituzte, men-
dian, basamortuan, oiha-
nean, estepan, eta abar, 
natura eta kultura oinez 
elkartzeko helburuare-
kin beti, edota berezko 
garraiobideak erabiliz: 
kanoan, zaldiz... Egun bi 
alaba dituzte, Uxue (8) eta 
Garazi (6), eta beraiekin 
ere bidaiatzeko filosofia 
berari jarraipena eman 
diote, bizikletaz batik bat.

Barrunbearen kolapsoa

Askja lakua hurbil dagoenez, gutxienez hura 

ikusten saiatzea erabaki dugu. Horretarako 

F88 Öskjuleið errepidea utzi eta F910 Austur-

leið errepidean egin ditugu beste 32 km.

Aparkamendutik sei bat kilometroko 

joan-etorria egin dugu Askja lakuaren krate-

rreraino. Krater handi hau, 1875eko erupzioan 

sortu zen, baina berori ikusteko zoria ere ez 

dugu izan, behe-lainoak inguratu baikaitu eta 

haize zakar bortitzak astindu. Uraren esme-

ralda kolorea ozta-ozta antzeman eta autora 

bueltatu gara, etsita. Ondoren Dreki izeneko 

aterpean sartu da Asier, gasolina eske. Zain-

dariak jator egin digu, baina ezin izan digu 

bere gasolina erreserbaren tanta bat ere 

eman. Uda-garaia  bukatzear dago eta bilte-

gikoarekin moldatu behar du datozen astee-

tan. Baina gure autoari hurbildu zaio gurpilei 

so. Blokeo-abatzak baliogabetu dizkio, 4x4 

trakzioa desaktibatzeko. Horrekin kontsumoa 

asko murriztuko dela esan digu eta martxa 

luzeekin gidatuz gero, KverkÂöllera heltzeko 

aukera dugula diosku.

Glaziarraren barrualdean 
magma lapikoa dago 
eta horregatik, izotza 
zeharo ezegonkorra da

F910 Austurleið errepiderari jarraikiz he-

goalderantz jo dugu abentura honek zertan 

bukatuko duen zalantzarekin. Hori bera da 

abentura, ezta? Ez dugu beste inor ikusten, 

eta gurpilen arrastoei jarraikiz gidatzen dugu 

Drekiko zaindariak gomendatu digun modura. 

Ilargirako Rover bat gidatzen gabiltzala uste 

dugu, paisaiaren kolore beltzagatik eta bere 

idortasunagatik. Batzuetan basamortuaren 

moduko harea guneak zeharkatzen ditugu, 

martxa luzeak murriztu gabe eta harea gu-

nearen sarrerako norabidea galdu gabe, hai-

zeak eraginda gurpil arrastoak galdu baitira. 

25 kilometro egin ondoren, kartel bakarti bati 

esker F902 Kverkfjallaleið gurpil arrastoa 

hartu dugu, eta azkenik, beste 40 kilometro 

gehiago gidatuz, Sigurðarskáli aterpea ikus 

dezakegu, eta haren atzean tarteka lainoak 

zabaltzean KverkÂöll mendiak suma daitezke. 

Neka-neka eginda gaude. Zaindariak arrazoia 

zuen, gasolina kontsumoa txikia izan da arra-

tsaldeko bidaiaren zatian. Errepide nagusira 

bueltatzeko deposituaren heren bat gelditzen 

zaigu, baina horrek ez gaitu kezkatzen orain.

SIGURÐARSKÁLI 
ATERPEA (840 m)

Sigurðarská l i  a terpea  (64°44 ’47 .8”N 

16°37’52.9”W) Vatnajökull, Europako glazia-

rrik handienaren ipar muturrean, eta bertatik 

erortzen diren Dyngjujökull eta Brúarjökull 

mihi-glaziar erraldoien (1600 m2) artean koka-

turik dago, eta KverkÂöll mendien eta Kverk-

jökull izotz-mihiaren aurrez aurre. Kanpotik 

eraikin sinplea da, prefabrikatu motakoa. Aldiz 

barrualdea erosoa eta atsegina da. Guztira 85 

ohe ditu eta sukalde eder eta handia norberak 

erabiltzeko tresneria guztiarekin. Islandiako 

aterpeetan ez dago gosari eta afari zerbitzu-

rik, norberak prestatu behar du berea. Bertan 

ezagutu dugu Oskar, aterpeko zaindarietako 

bat. Gure asmoen berri eman diogu, ezer 

egin ahal izateko esperantza gutxirekin. Bera 

aldiz baikorra da eguraldiagatik, baina Islan-

dian iragarpen ziurrik ez dagoela onartzen 

du. KverkÂölleko izotz-kobazuloetara sartzea 

debekatua dagoela aitortu digu; glaziar honen 

barrualdean magma lapikoa dago eta horre-

gatik izotza zeharo ezegonkorra da, kobazu-

loa goitik behera erori daitekeelarik edozein 

unetan. Arrazoi berdinagatik, glaziarrean 

gure kabuz ibiltzea oso arriskutsua dela dios-

ku. Hobe dugu bera gurekin etortzea, biderik 

seguruenetatik igotzeko. Jarraian gure ma-

teriala zorrotz aztertzen hasi da: elurretarako 

botak, galtzerdiak, eskularruak, betaurrekoak, 

kranpoiak, pioletak, txamarra, etab. Gure ha-

rridura aurpegia ikustean, mendira norekin 

doan jakitea gustatzen zaiola aitortu digu, 

inoiz arriskutan ibili direlako esperientzia eta 

prestakuntza gutxiko turistekin sartzeagatik. 

Gurekin konforme geratu da behinik behin. 

Biok igarri diogu gizon serioa dela, ez baitu 

irribarre bat ere egin aterpean sartu garenetik. 

ÍSHELLAN ETA KVERKJÖKULL
Gau hotz baten ondoren, berebiziko egu-

raldiaz altxatu gara. Bere lankideak kotxez 

hurbildu gaitu Kverkjökull izotz-mihiaren oi-

netara, tartean erreka zurrunbilotsua zehar-

katu beharra baitago, eta ez bustitzeko modu 

bakarra kotxez zeharkatzea baita. Baina ez 

da edozeinek zeharkatzeko modukoa; eskar-

Meandroak ere badira kobaren barruan

mentu handia behar da, eta horregatik, ater-

peko kotxeaz joan gara gure autoa arriskutan 

ez jartzeko. Eta hor konturatu gara Oskarrek 

esandakoa egia dela. Segundo luzeetan gur-

pilak txokolatezko uraren barruan hondoratu 

dira, eta guk, azkar batez oinak altxatu ditu-

gu ura ibilgailu barrura sartu denaren beldur. 

Bai, egia da, gure kabuz saiatu izan bagina 

seguraski errekaren erdian bukatuko litzakela 

gaurko ibilaldia.

Izotzak inguratzen du 
guztia, lur grisak eta 
barnealdetik datorren 
erreka ketsuak salbu

F902 bidexkaren ertzean utzi gaitu, 

izotz-mihiaren oinetan eta izotz-kobazulotatik 

300 bat metrora (64°43’14.9”N 16°39’23.3”W). 

Aho zabalik geratu gara, biok. Horren handia 

eta erakargarria da! Mutik esan gabe, Os-

karren atzetik abiatu gara izotz-kobaren sa-

rrerarantz. Íshellan deitzen diote islandieraz 

eta glaziarrari Jökull. Han gelditu gara bere 

handitasunari so. Izotzak inguratzen du guz-

tia, lur grisak eta barnealdetik datorren erreka 

ketsuak salbu. Bai, ura beroa dator, glazia-

rraren barneko suak berotua. —Horregatik 

da arriskutsua barrura sartzea— berretsi du 

Oskarrek. —Pena da bai— erantzun diogu 

guk. Hantxe egon gara geldi, minutu batzuk 

aho zabalik baina pena aurpegiaz, glaziarra-

ren barruak eta haren kolore urdina ikusteko 

ametsak, hori baino ez baitira izan. 

Halako baten, Oskarren ahotsak ametsa 

asaldatu du. —Goazen barrura!— Horren li-

lura! Ur-lurrunak zizelkaturiko hutsune eta 

horma izurtuetan izotza eta argia jolasean 

dabiltza, lehenak bigarrenaren uhin-luzera 

handiak eta ertainak, hots, gorria, laranja, ho-

ria eta berdea, gehiago eta gutxiago xurgatuz, 

baina uhin-luzera laburrei uko eginez. Horre-

gatik urdin kolore desberdinak gailentzen dira 

izotzaren gainazalean. Baina tarteka lilura izu 

bihurtzen da, barrentasunetik burrundara 

beldurgarriak entzutean. Barrurago barrun-

bearen kolapsoa ikusteko aukera izan dugu. 

Seinale asko dira arriskuan gaudela esaten 

digutenak. Bagoaz kanpora.

Pozez oihuka mihi-glaziarrean sartzeko le-

kua bilatu dugu. Kranpoiak jantzi eta izotzaren 

gainean lehen pausuak eman ditugu. Oraindik 

izotz-kobaren sarrera ikusgai da. Ia ia haren 

gainetik goaz. Altuera irabazi ahala, urrutian 

Kverk lepoa ikus dezakegu aurrez aurre. Be-

ronen bi aldeetan harkaitzak gailentzen dira. 

Lepo horrek banatzen du mendebaldekoa 

(Vestari Kverkfjöll) eta ekialdekoa (Austari 

KverkÂöll) eta bertatik jariatzen zaio zapaltzen 

ari garen Kverkjökull izotz-mihia. Ekialdeko 

tontorretako bat, Skarphéðinstindur (1944 m), 

garaiena da. Bertara igotzea gure asmoetako 

bat zen, baina Oskarrek argi utzi digu ekintza 

zaila dela. Gaurkoan egin nahi dugun ibilaldia 

eta gailurrera heltzeak bi eguneko zeharkaldia 

eskatzen du, gaua Jörfí aterpe librean pasa-

tuz. Glaziarra zenbait lekutan oso arrakalatua 

baitago. Eta gainera, eguzki beteko bi egun ja-

rraiak suertatzea loteria bat da Islandian. Eta 

guri ez zaigu tokatuko, biharko eguraldia, eta 

batez ere haizea, zeharo gaiztotuko direlako. 

Ekaina omen da garairik onena. Oskarren hi-

tzetan gutxik lortu dute gailur hori gainditzea. 

Aukera badugu mendebaldeko gailurrik ga-

raienera igoko du: Vestari Kverk (1818 m).

LANGAFÖNN ETA HVERATAGL
Halako batean mendebalderantz okertu dugu 

mihi-glaziarraren ertzera, Langafönn maga-

lean sartu ahal izateko. Momentu honetan 

atseden hartu dugu. Oskar hitz gutxiko gizon 

serioa da, baina zintzoa eta zorrotza ematen 

du. Horregatik harritu gaitu kobara ez sar-

tzeko araua urratu izana. Soka atera du eta 

bata besteari lotu diogu. Gune geotermalaren 

gainetik ibiliko garenez tentu joateko agindu 

digu. Izotz-mihiaren mendebaldeko albotik 

pasatu behar dugu. Oskar doa aintzinean, Mila 

Sigurðarskáli aterpea Kverkfjöll mendien magalean

ondoren eta Asier hirugarren. Kontzentrazio 

handiz arrakala batetik bestera nola pasatu 

arakatzen dabil Oskar. Sigi-sagan, sugearen 

bidea egiten ari gara. 

Mendilerroaren ertzean, 
lurraren beroak glaziarra 
urtu du eta, han eta 
hemen buztin-lur horixka 
agerian utzi du

Halako baten, sekulako magal zuri leun eta 

orbangabean  sartu gara. Gauean jauzitako elur 

berria zapaltzen eta gozatzen goaz. Oinak zen-

timetro bat baino ez zaigu sartzen elur berrian. 

Eskuinerantz begiratuz, barnealdeko basaltozko 

basamortu beltza dakusagu, hots, kotxez zehar-

katu genuen ilargiaren paisaia. Bertan hainbat 

mendi tontor gailentzen dira: mendebaldean 

Bárðarbunga (2009) sumendia, Hofsjökull (1775 

m) glaziarra eta ondoko Dyngjujökull izotz-mihi 

erraldoia; iparraldean þorvaldstindur (1516 m) 

eta Herðubreið (1667 m) mendiak eta ekialdean, 

Snæfell (1833 m) gailur elurtua.

Gure norabidea mendebalderantz zuzendu 

dugu Langafönn magaleko zeharkaldi honetan 

Hveratagl (1660 m) gune hidrotermikora joate-

ko (64° 41.122 N; 16° 40.562 W). Mendilerroaren 

ertzean, lurraren beroak glaziarra urtu du eta, 

han eta hemen buztin-lur horixka agerian utzi 

du. Bertan, hainbat fenomeno geotermiko 

ikusteko aukera dugu izotzaren ondoan: ur 

eta lokatz putzuak irakiten, sulfurozko fuma-

rolak arrailetatik ateratzen, iturri termalak eta 

sedimentu geotermikoak. Ikerketa zientifikoen 

arabera, lokatz putzuen pHa 2-3 tartekoa da, 

erabat azidoa. Inguratzen gaituen ke jarioaren 

konposaketan karbono dioxidoa (CO2) da osa-

gai nagusiena (%80-97), eta gainontzekoa hi-

drogenoak (H2) eta hidrogeno sulfuroak (H2S) 

osatzen dute, bakoitzak %1-12 tartean; me-

tanoaren (CH4) kontzentrazioa oso txikia da 

(<%0.2). Konposaketa honen arabera ikerlariek 

ondorioztatu dute zorupeko tenperatura 300 

ºC-koa dela. KverkÂöll mendietako geotermia 

gunea 30 km2-ko zabalera du, baina ez da ja-

rraia. 

HVERADALUR ETA GENGISSIG 
LAKUA (1700 m)

Hego-mendebalderantz jarraitu dugu beste 

kilometro edo kilometro eta erdi, Neðri-Hve-

radalur (64°40’46.9”N 16°40’54.3”W) eta 

Efri-Hveradalur (64°40’19.4”N 16°41’57.9”W) 

guneetaraino. Azken honetan Gatarlon 

izotz-mihiaren muturrean laku izoztua aur-

kitu dugu. Oskarrek diosku urte beroagotan 

berde-urdin koloreko laku miresgarria aurki-

tzea posible dela, ur gainean iceberg txikiak 

dituelarik. Ingurunea oso aldakorra da, bai 

sasoi batetik bestera, bai urte batetik bestera. 

Paisaia miresgarri honi so, Oskarrek tele-

fono deia jaso du. Hitz eta espresio gutxiko 

elkarrizketa izan da, islandieraz noski. —Dena 

ondo?— galdetu diogu duk. Bere lankideak 

deitu dio. Herðubreið mendian bihotzekoak 

eman dio gizon bati eta haren erreskatera joan 

behar omen du. Beraz ez da gure bila etorri-

ko. Momentu batez gure txangoa bukatu dela 

pentsatu izan dugu. Aldiz presarik ote dugun 

galdetu digu, eguna asko luzatuko baita. —Guk? 

Batez!— erantzun diogu —Oso pozik gabiltza 

horrelako egun zoragarrian horren paisaia lilu-

ragarrian ibiltzen. Egun hau inoiz ez bukatzea 

nahi genuke!—. Urrutiegi gaude laguntzera 

joan ahal izateko. Beraz ibilaldia luzatzea eskaini 

digu. Orduan motxila kendu eta bazkaltzeko or-

dua dela aitortu du. Mokadua eskuartean duela, 

semerik ote dugun galdetu digu. Gure bizipenak 

konpartitzean hasi gara izotz-mihi eta ke-jarioei 

so. Orduan antzeman dugu bere lagun gutxiko 

aurpegia lasaitu egin dela eta irribarrea agertu 

zaio. Bera ere gustura dabilela aitortu digu.

Garaiera irabazi ahala, 
elur-itsaso amaigabearen 
ikusmira zabaldu zaigu 
hegoalderantz

Buztin gunea utzi eta glaziarraren elurrak 

zapaltzen hegoalderantz igo dugu Islandiako 

Glaziologiaren Ikerketarako Elkartearen (Jör-

fi) txabolaraino (64°40’21.0”N 16°41’23.1”W). 

1977an altxatu zuten eta gaur egun 12 bat la-

gunentzako lekua du. 1718 metroko garaieran 

gaude eta bertatik beste ikuskizun liluragarria 

dugu aurrez-aurre: izotzaren baitan sakonune 

erraldoia urez betea (64° 40.176 N; 16° 41.166 

Grafalandaá erreka zeharkatzen

W)! Gengissig izeneko laku honek 350-450 

metroko diametroa du eta 30-50 metroko 

garaierako izotz-horma erraldoiek mugatzen 

dute. 1959an sortu omen zen ur-lurrunaren 

ateratze bortitz batek eraginda. Gaur egun 

oraindik, zorupeko beroak lagunduta uraren 

tenperatura 10–20 °C-tan epel mantentzen da.

VESTARI KVERK (1818 m)
Eguerdia aspaldi pasatu da, baina oraindik, 

goraka darraigu, ipar-ekialderantz, Vestari 

Kverk (1818 m) gailurrera igotzeko asmoz. Ga-

raiera irabazi ahala, elur-itsaso amaigabearen 

ikusmira zabaldu zaigu hegoalderantz: Vat-

najökull, Europako glaziarrik handiena non 

amaitzen den ezin asmatu. Urrutian mendi 

tontor bat gailentzen da lautada zuriaren gai-

nean. Iparrorratza atera eta hegoaldean dagoe-

la egiaztatu dugu. Ze mendi ote da? Maparen 

arabera aukera bakarra Hvannadalshnjúkur 

(2110 m) gailurra da, Islandiako garaiena ale-

gia. Hego-ekialderantz begiratu dugu ondoren, 

Kverkfjöll mendilerroko garaiena, 1944 metroko 

Skarphéðinstindur, zein ote den asmatzeko 

ahaleginetan. Baina zaila da, ez baita glaziarra-

ren gainean tontor handi eta ikusgarria bereiz-

ten. Ez da altuera diferentzia handia hemendik 

hara dagoena, eta altuera hori progresiboki 

handitzen da urrutian antzeman daitezkeen 

muinoetaraino. Gure kokalekutik bospasei kilo-

metrora omen dago lerro zuzenean.

Alemaniako Max Trautz geologoak zapal-

du omen zuen lehen aldiz gailur hori 1910ean, 

baina izena britaniar espedizio batek jarri zion 

1932an Vatnajökull osoa zeharkatu zutenean. 

Garai haietan zientzialariak buru-belarri ari 

ziren Artikoa esploratzen. Islandia lurralde 

birjina eta esplorazio-eremu berria zen.

Punturik altuena zein ote den ez dugu argi 

izan, hori adierazten duen buzoirik ez baitugu 

aurkitu. Guztia dago zuri basaltozko amilde-

gira heldu arte (64°41’04.7”N 16°38’39.6”W). 

Amildegi honek banatzen du mendebaldeko 

eta ekialdeko Kverkfjöll mendilerroa. Bien bi-

tartetik jariatzen da Kverkjökull izotz-jarioa. 

Bospasei kilometro beherago dago ibilaldiaren 

hasierako Íshellan edo izotz-koba. 

Hau izan da azken mugarria. Bueltako bi-

deari ekin diogu pozarren, egundoko kon-

traste eta paisaiak ikusi ahal izan ditugulako, 

eta gainera bakarrik. Ez dugu beste inor iku-

si egun osoan. Oraingoan zuzen jaitsi gara 

Langafönn magalera eta ondoren Kverk-

jökull izotz-mihira sartu gara. Izotz-mihia 

alde batetik bestera zeharkatu dugu iparral-

deko norabideari eutsiz. Oskarrek ez du nahi 

izotz-kobetara jaitsi, osterantzean erreka zu-

rrunbilotsua zeharkatzen zailtasunak izango 

ditugulako. Horregatik errekaren beste aldera 

pasatu nahi du glaziarraren gainetik. Soka as-

katu, kranpoiak erantsi eta errekaren ekialde-

tik ibili gara minutu batzuk F902 bidexkarekin 

bat egin arte. Honi jarraikiz, beste ordubete 

behar izan dugu aterpera heldu eta hamalau 

orduko ibilaldia burutzeko. Guztira 20 bat ki-

lometro ibili gara eta 1300 bat metroko desni-

bela gainditu dugu. Arrastiko 10:30ak dira. Bai, 

ondo esan dugu, zeren Islandiako udan ezin 

bait daiteke iluntzeko 10:30ak esan. Eguzkia 

goizaldeko ordu bata arte ez da sartuko. 

Aterpea bistara izan dugunean Oskarren 

aurpegi lasaia, lagun gutxiko itxura hartu du 

berriz, bere lankidea oraindik etorri ez dela 

antzeman duenean. —Sekulako iskanbila izan-

go dut orain!— oihua bota eta lasterka joan da 

aterperantz. Bai! Arratsalde osoa arretarik 

gabe zain egon diren turistak urduri daude!

